
Dyddiad cyhoeddi:  3 Chwefror 2026

Cais Rhyddid Gwybodaeth 22/26

Rydych chi wedi gofyn y canlynol i ni…

Yn dilyn y cyhoeddiad y llynedd y byddai’r isafswm oed ar gyfer gyrwyr trenau yn gostwng o 20 i 18 er mwyn mynd i’r afael â phrinder gyrwyr, rwy’n gweithio ar stori newyddion ar effaith y newid hwn.

A fyddech cystal â chadarnhau a ydych chi’n cyflogi unrhyw yrwyr trenau dan 20 oed ar hyn o bryd. Os felly, byddwn yn ddiolchgar pe gallech ddarparu nifer y gyrwyr o’r fath a gyflogir gennych ar hyn o bryd.

Allwch chi hefyd ddarparu data ynghylch a oes unrhyw un 18 neu 19 oed wedi gwneud cais am swydd gyrrwr trên, ynghyd â nifer diweddaraf y swyddi gwag sydd gennych ar gyfer swyddi gyrrwr trên. Ac os nad ydych chi’n cyflogi unrhyw yrwyr trenau 18 neu 19 oed, a fyddech cystal â nodi oedran eich gyrrwr trên ieuengaf? 

YMATEB

Ar hyn o bryd, nid yw Trafnidiaeth Cymru (TrC) yn cyflogi unrhyw Yrwyr Trên o dan 20 oed.

[bookmark: _GoBack]Nid yw TrC wedi cael unrhyw geisiadau gan unigolion o dan 20 oed. Mae’r Tîm Recriwtio wedi cadarnhau mai’r rheswm am hyn yw oherwydd bod cwestiwn cymhwysedd yn y broses ymgeisio sy’n ei gwneud yn ofynnol i ymgeiswyr gadarnhau eu bod yn 21 oed neu’n hŷn er mwyn bwrw ymlaen.

Mae’r Tîm Recriwtio hefyd wedi cadarnhau nad oes swyddi Gyrrwr Trên gwag ar hyn o bryd.

Mae’r ystod oedran ar gyfer gyrwyr sydd wedi cymhwyso’n llawn yn dechrau o 25 oed.

Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru

Hawliau Apelio
Os nad ydych chi'n fodlon â’r ffordd yr ymdriniwyd â’ch cais a’ch bod chi’n dymuno gwneud cwyn neu ofyn i ni adolygu ein penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

